
GAUTENGSE DEPARTEMENT VAN ONDERWYS

SENIORSERTIFIKAAT-EKSAMEN
WETTEREG  SG

TYD: 3 uur

PUNTE: 100


INSTRUKSIES:

· Beantwoord ALLE vrae.




VRAAG 1


Definieer drank soos uiteengesit in Artikel 1 van die Drankwet, No. 27 van 1989.
[6]

VRAAG 2


Definieer beperkte deel soos uiteengesit in Artikel 1 van die Drankwet, No. 27 van 1989.
[6]

VRAAG 3


Wat bepaal Artikel 45 van die Drankwet, No. 27 van 1989 met betrekking tot die verskaffing van drank aan jeugdiges? Sit in u antwoord ook die bepalings van Artikel 44(2) uiteen.
[8]

VRAAG 4


Artikel 97 van die Padverkeerswet, No. 29 van 1989 bepaal wanneer die bestuurder van ’n voertuig mag stilhou of nie mag stilhou nie op die ryvlak van ’n openbare pad.

Met die voorafgaande in gedagte, beantwoord die volgende:


4.1
In welke gevalle mag die bestuurder van ’n voertuig op die ryvlak van ’n 
openbare pad hou?
(4)

4.2
Waar mag die bestuurder van ’n voertuig ingevolge die bepalings van Artikel 
97 nie stilhou nie?
(10)

[14]

VRAAG 5


Artikel 86 van die Padverkeerswet No. 29 van 1989 bepaal dat sekere bestuurders van voertuie die algemene snelheidsgrens mag oorskry. Noem sodanige bestuurders.
[5]

VRAAG 6


Definieer ’n gemagtigde beampte soos uiteengesit in Artikel 1 van die Wet op     Kindersorg, No. 74 van 1983.
[3]

VRAAG 7


Definieer Maatskaplike werker soos uiteengesit in Artikel 1 van die Wet of Kindersorg, No. 74 van 1983.
[4]

VRAAG 8


Bespreek die bepalings van Artikel 11 van die Wet op Kindersorg No.74 van 1983 met betrekking tot die verwydering van ’n kind na ’n plek van veiligheid op bevel van die hof, of na beëdigde inligting.
[11]

VRAAG 9


Haal die bepalings van Artikel 50 van die Wet op Kindersorg No. 74 van 1983 aan met betrekking tot die mishandeling of verlating van kinders.


[10]

VRAAG 10


Bespreek die bepalings van Artikel 28 van die Wet op Korrektiewe Dienste, No.8 van 1959 met betrekking tot die aanhouding van gevangenes in polisieselle.


[5]

VRAAG 11


Haal die bepalings van Artikel 2(1) van die Wet op Gevaarlike Wapens, No. 71 van 1968 aan wat die besit van gevaarlike wapens verbied. Verwys ook in u antwoord na die verweer wat geopper kan word. 
[5]

VRAAG 12


Definieer bordeel soos bepaal in Artikel 1 van die Wet op Seksuele Misdrywe,

No. 23 van 1957.
[3]

VRAAG 13


Dui aan of elk van die volgende stellings WAAR of VALS is. Moenie bespreek nie.

Skryf slegs die nommer van die vraag en WAAR of VALS in u antwoordboek neer.



WET OF GEESTESGESONDHEID, No. 18 VAN 1973.


13.1 ’n Polisiebeampte moet ’n geestesongestelde persoon wat ronddool na die distrikgeneesheer neem.



WET OP WAPENS EN AMMUNISIE, No. 75 VAN 1969


13.2
’n Gasgeweer van .22 duim word as ’n wapen beskou ingevolge die Wet op 
Wapens en Ammunisie.


13.3
’n Persoon kan binne 60 dae ’n appèl rig tot die Minister indien sy aansoek om 
’n vuurwapenlisensie geweier word.


13.4
Lisensies word uitgereik vir die besit van ’n maksimum van 12 wapens.


13.5
Die houer van ’n vuurwapenlisensie moet dit op versoek aan ’n polisiebeampte 
toon.


13.6
’n Polisiebeampte mag om middernag ’n gelisensieerde handelaar nader en 
versoek om sy winkel oop te sluit om sy registers na te gaan.


13.7
’n Persoon mag ’n wapen in ’n openbare plek dra, mits hy dit in sy hand hou.



WET OP VEEDIEFSTAL, No. 57 VAN 1959


13.8
Vee sluit koedoes en blesbokke in.


13.9
Hoendervere word  ingevolge hierdie wet as ’n produk beskou.


13.10 Vee mag na sononder deur ’n winkeleienaar verkoop word, mits dit gedurende gewone winkelure geskied.


10x2=[20]

TOTAAL:
100

